
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
5 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

	1
	Хуралдааны гар тэмдэглэл
	1-2

	2
	Дэлгэрэнгүй тэмдэглэл
	3-13

	
	1.Монгол Улсын Засгийн газар Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийн төсөл /Засгийн газар 2017.04.25-ны өдөр ирүүлсэн, зөвшилцөх/
	3-13


Монгол Улсын Их Хурлын 2017 оны хаврын ээлжит чуулганы 
Аюулгүй байдал, гадаад бодлогын байнгын хорооны 

5 дугаар сарын 04-ний өдөр /Пүрэв гараг/-ийн 

хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 40 минутад Төрийн ордны  “Жанжин Д.Сүхбаатар” танхимд эхлэв. 

Чөлөөтэй: Т.Аюурсайхан, О.Баасанхүү, С.Батболд, Л.Болд, Б.Наранхүү, Я.Санжмятав, О.Содбилэг, Д.Цогтбаатар, Н.Энхболд.

Нэг. Монгол Улсын Засгийн газар Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийн төсөл /Засгийн газар 2017.04.25-ны өдөр ирүүлсэн, зөвшилцөх/

Хэлэлцэж буй асуудалтай холбогдуулан Сангийн сайд Б.Чойжилсүрэн, Монголбанкны Тэргүүн дэд ерөнхийлөгч О.Эрдэмбилэг, Сангийн яамны төрийн бичгийн дарга Б.Нямаа, мөн яамны Санхүүгийн бодлогын газрын дарга Ө.Баттулга, Зээл, тусламжийн бодлогын хэлтсийн мэргэжилтэн Д.Эрдэнэтуяа, Монголбанкны Тэргүүн дэд ерөнхийлөгч О.Эрдэмбилэг, мөн банкны Хяналт шалгалтын газрын захирал Н.Батсайхан, Банкны бодлого, бүтцийн өөрчлөлтийн хэлтсийн захирал Ё.Мөнхбат нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат, Д.Ариунболд, референт Б.Түвшинбилэг нар байлцав. 

Хууль санаачлагчийн илтгэлийг Сангийн сайд Б.Чойжилсүрэн, Монголбанкны Тэргүүн дэд ерөнхийлөгч О.Эрдэмбилэг нар танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Б.Энх-Амгалан, А.Ундраа, Ж.Энхбаяр нарын тавьсан асуултад Сангийн сайд Б.Чойжилсүрэн, Монголбанкны Тэргүүн дэд ерөнхийлөгч О.Эрдэмбилэг нар хариулж, тайлбар хийв.

Улсын Их Хурлын гишүүн Ж.Энхбаяр үг хэлэв.

Ж.Энхбаяр: -  Монгол Улсын Засгийн газар Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийн төслийг дэмжиж, Засгийн газарт гарын үсэг зурахыг зөвшөөрье гэсэн санал хураалт явуулъя. 

Зөвшөөрсөн:
  8

Татгалзсан: 

  2


Бүгд:


10

80.0 хувийн саналаар санал дэмжигдлээ.

Байнгын хорооноос гарах санал, дүгнэлтийг Засгийн газарт хүргүүлэхээр тогтов.

Хуралдаан 30 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 11 цаг 10 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД

БОДЛОГЫН БАЙНГЫН


ХОРООНЫ ДАРГА                                                                  Ж.ЭНХБАЯР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
5 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Энхбаяр: - Ажлын хэсэг урагшаа суугаарай. Эхэлье. Б.Чойжилсүрэн сайд. Гишүүдийнхээ амгаланг айлтгая. Байнгын хорооны гишүүдийн ирц бүрдсэн тул Аюулгүй байдал, гадаад бодлогын хорооны өнөөдрийн хуралдааныг нээснийг мэдэгдэж байна. 

Байнгын хорооны хуралдаанаар хэлэлцэх асуудлыг танилцуулъя. Монгол Улсын Засгийн газар Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийн төсөл. Засгийн газраас зөвшилцөхөөр өргөн барьсан байгаа. 

Санал хэлэлцээрийн төслийг, ажлын хэсгийг танилцуулъя. Б.Чойжилсүрэн -Сангийн сайд, Б.Нямаа -Сангийн яамны төрийн нарийн бичгийн дарга, Ө.Баттулга -Сангийн яамны Санхүүгийн бодлогын газрын дарга, Д.Эрдэнэтуяа -Сангийн яамны Зээл, тусламжийн бодлогын хэлтсийн мэргэжилтэн, О.Эрдэмбилэг -Монголбанкны Тэргүүн дэд ерөнхийлөгч, Н.Батсайхан -Монголбанкны Хяналт шалгалтын газрын захирал, Ё.Мөнхбат -Монголбанкны Хяналт шалгалтын газрын Бүтцийн өөрчлөлт, бодлогын хэлтсийн захирал. 

Хэлэлцээрийн төсөлтэй холбогдуулаад танилцуулгын Сангийн сайд Б.Чойжилсүрэн хийнэ. Б.Чойжилсүрэн сайдын микрофоныг өгөөрэй. 

Б.Чойжилсүрэн: - Эрхэм байнгын хорооны дарга, гишүүдээ,

Монгол Улсын Засгийн газар Олон улсын валютын сан хамтран хэрэгжүүлэх өргөтсөн санхүүжилтийн хөтөлбөрийн хүрээнд 2017-2020 онд Азийн хөгжлийн банкнаас 6 сая ам.доллар санхүүжилт бүхий 4 шаттай бодлогын зээлийг олгохоор тохироод байна. Энэ хүрээнд 2017 онд Монгол Улсын Засгийн газар Азийн хөгжлийн банктай хамтран санхүүгийн тогтвортой байдлыг хангах, банкнуудын өрсөлдөх чадварыг нэмэгдүүлэх, чанаргүй зээлийг шийдвэрлэх механизмыг нэвтрүүлэх хяналт тавих механизмыг сайжруулах шаардлагатай санхүүжилтийн хэмжээг нөхөх зорилгоор 100 сая ам.долларын санхүүжилт бүхий банкны салбарыг сэргээх, санхүүгийн тогтвортой байдлыг бэхжүүлэх хөтөлбөрийг хэрэгжүүлэхээр тохирон идэвхтэй хамтран ажиллаж байна.

Банкны салбарыг сэргээх санхүүгийн тогтвортой байдлыг бэхжүүлэх хөтөлбөрийг хэрэгжүүлэх зорилгоор Азийн хөгжлийн банкнаас 100 сая ам.долларын бодлогын зээлийг 1 үе шаттайгаар авч хэрэгжүүлнэ. 

Тус хөтөлбөрийн зээлийн эргэн төлөгдөх хугацаа нь 15 жил, үүнээс эхний 3 жилд үндсэн төлбөрөөс чөлөөлөгдөх ба зээлийн хүү нь Лондоны банк хоорондын зах зээлийн жилийн хүү дээр нэмэх нь 0.5 хувийн шимтгэл, хөрөнгийн нөөцийг баталгаажуулсан хураамж болох 0.15 хувийг нэмнэсэнтэй тэнцүү байна. 

Хөтөлбөрийн зээлийн хэлэлцээр нь Монгол Улсын олон улсын гэрээний тухай хуулийн 8 дугаар зүйлийн 1.2-т заасны дагуу гадаад улсын болон олон улсын банк санхүүгийн байгууллагаас авах зээлийн ерөнхий нөхцөлийн талаархи олон улсын гэрээ тул Улсын Их Хурлаар соёрхон батлуулах шаардлагатай юм. 

Иймд асуудлыг хэлэлцэн шийдвэрлэж өгнө үү. Анхаарал тавьсанд баярлалаа. 

Ж.Энхбаяр: - Сайдад баярлалаа. Асуудалтай холбоотойгоор Монголбанк нэмэлт мэдээлэл ирүүлсэн. Мэдээлэл танилцуулгыг Монголбанкны Тэргүүн дэд ерөнхийлөгч О.Эрдэмбилэг хийнэ. 1 номерын микрофон асаагаарай. Байраа соль доо микрофон чинь асаад байна, наана чинь. 

О.Эрдэмбилэг: - Бүгдэд нь өглөөний мэнд хүргэе. Энэ урьдчилсан санхүүжилтийн хөтөлбөртэй холбоотой Валютын сангийн бид нар донор байгууллагуудтай бас нэмэлт санхүүжилтийн асуудлуудыг бол ярьж байгаа. 

Түүний нэг нь бол Азийн хөгжлийн банктай энэ санхүүгийн салбарт авч хэрэгжүүлэх арга хэмжээнүүдийн нэг энэ бодлогын матрицын хүрээнд бас орж ирж байгаа зээл байгаа. Тэгээд энэ хүрээнд бол нэг талаас нэг ийм юм байгаа. 

Нөгөө талаас бид нар 2016 онд Их Хурлаар Төрөөс мөнгөний бодлогын талаар 2017-2019 онд баримтлах бодлогын бичиг баримтыг баталсан байгаа. Тэр бодлогын бичиг баримтад бол санхүүгийн салбарын тогтвортой байдлыг хангах, санхүүгийн зуучлалыг сайжруулах тэр ажлын хүрээнд бол активын удирдлагын компанийн эрх зүйн орчныг бүрдүүлэх цаашид энэ компанийг яаж байгуулах вэ энэ санхүүгийн салбарт энэ чухал оролцогчийг бий болгох нь ач холбогдолтой гэж үзэж тэр бодлогын бичиг баримтад орсон байгаа. 

Тэгэхээр энэ хоёр огтлолцол дээр бол энэ асуудал яригдаж байгаа юм. 

Ж.Энхбаяр: - Танилцуулгатай холбогдуулан асуулт асуух гишүүд байна уу? Б.Энх-Амгалан гишүүн асууя. Дараа нь А.Ундраа гишүүн. 

Б.Энх-Амгалан: - Эдийн засаг хүнд байгааг ойлгож байгаа. Хүндрүүлсэн хүмүүс нь бас өмнөх Засгийн газрын хариуцлагагүй, сахилга батгүй дарга сайд нар Монголбанкны Ерөнхийлөгч гэдгийг бас ойлгож байгаа. 

Эдийн засгийн сэргээн хөгжүүлэхэд зээл тусламж гаднын урт хугацаатай бага хүүтэй зээл хэрэгтэйг бас ойлгож байгаа. Нэг зүйл асуух гэсэн юм. 

Энэ арилжааны банкнуудад хяналт тавих үүрэг нь Монголбанканд байдаг. Хэрэв хяналт тавиад үүргээ зөрчиж байгаа бол албадлагын арга хэмжээ авах эрх нь бас Монголбанканд байдаг. Тэгэхээр та бүгдийн өгч байгаа танилцуулга дээрээс харахаар энэ Монгол Улсад 2013 оноос хойш ингээд чанаргүй зээлийн тоо 6.6 хувь буюу 83 тэрбум төгрөг, хугацаа хэтэрсэн 7.9 хувь буюу 990 тэрбум төгрөгтэй, эргэн төлөлт 14.5 хувиар муудсан гээд. 

Үүнийг харахаар Монголбанк ажлаа сайн хийгээгүй байна гэдэг дүгнэлт яар аргагүй хүрч байгаа юм. Тийм учраас 1 дэх асуулт энэ хэрэв олон улсын EQR шинжилгээ шинжилгээ гараад энэ дүнгээр Монголбанк алдаатай үндсэн үүргээ биелүүлээгүй байна гэвэл хариуцлага тооцох уу гэдэг асуудлыг 1 дүгээрт асуумаар байна. Өмнөх удирдлагуудтай. 

2 дахь асуудал энэ Активын удирдлагын компани төр байгуулаад энэ хувийн хөрөнгөөрөө хариуцлагаа хүлээдэг энэ хувийн компаниудын чанаргүй зээлийг худалдан авах асуудал байхгүй биз? Энэ активыг нь өсгөх хөрөнгийг нь нэмэгдүүлэх зээл олгох эх үүсвэрийг нь нэмэгдүүлэх ийм асуудал байхгүй биз гэж би ойлгож байгаа. Үүн дээр надад нэг хариулт өгөөрэй. 

3 дахь энэ авч байгаа зээл бол хадгаламж эзэмшигчид буюу ард иргэдийн хадгаламжийг хамгаалах зориулалтайгаар авч байгаа зээл гэж би ойлгож байгаа. Энэ зөв үү? Ийм 3 асуултад надад хариулаач. 

Ж.Энхбаяр: - 1 номер Монголбанк хариулъя. 

О.Эрдэмбилэг: - Монголбанкны зүгээс гишүүн хэллээ. Ерөнхийдөө арилжааны банкнуудад бол хяналт тавьж байгаа. Монголбанкнаас энэ санхүүгийн тогтвортой байдлыг хангах үүднээс ямар ажлууд улам боловсронгуй болгоод улам ойлгомжтой болоод улам чангаруулаад явж байгаа нэг юм гэвэл 2016 оны 12 сард бид нар активын ангиллын журмыг бол шинэчилсэн байгаа. 

Илүү олон улсын тэр стандарт нь бол нийцүүлж авчирсан байгаа. Түүнээс гадна та бүхэн мэдэж байгаа тэр хорооноос гаргадаг арилжааны банкнуудын зохистой харьцааны шалгуур үзүүлэлт гээд явж байгаа. Монголбанк бол тэр хүрээнд бол хадгаламж эзэмшигчдийн мөнгө эргээд энэ санхүүгийн тогтвортой байдал хадгаламж эзэмшигчдийн мөнгийг хамгаалах эргээд санхүүгийн тогтвортой байдлыг хангах тэр нь эргээд Монгол Улсын эдийн засагт бас өөрийнхөө үр нөлөөг өгөх. 

Яагаад гэвэл эргээд яг өнөөдөр Монголын хувьд гэх юм бол Монголын эдийн засаг бол цэвэр банкны зээлээр хөдөлдөг тийм эдийн засаг байгаа. Тэр агуулгаараа бол ажлууд бол хийгээд явж байгаа. 

Валютын сангийн өргөтгөсөн санхүүжилтийн хөтөлбөрийн хүрээнд бол активын үнэлгээний асуудал арилжааны 14 банк дээр бол яригдана. Түүний үр дүн нь юу гарах вэ гэхээр зэрэг зөрүү гарах уу гэвэл гарна. Гэхдээ нэг туршлага байгаа нь одоо энэ бол Монгол Улс анх удаа хийж байгаа тийм ажил биш. Өмнө нь тухайлбал би буруу санаагүй бол Анод банк дээр Анод банкийг татан буулгах асуудал дээр бол бид нар Германаас гаднын тэр активын үнэлгээ хийдэг компанийг авчраад үнэлгээ хийлгүүлсэн. 

Тэгээд тэр компани үнэлгээ хийхэд Монголбанкны Хяналт шалгалтын газраас Анод банк дээр хийсэн үнэлгээтэй бол ерөөсөө зөрүү бол бараг гараагүй. Тэгэхээр би юу хэлэх гээд байна гэхээр зэрэг Монголбанк бол яг тэр барих ёстой журмаар барих ёстой бодлогоо бол бариад явдаг. 

Энэ удаагийнх дээр тодорхой хэмжээгээр зөрүү ямар гарах яагаад гарах вэ гэхээр зэрэг миний хүлээлтээр би одоо шууд ингээд дүгнэлт бол хиймээргүй байна. Энэ бол 2017 оны 10 сард ажил нь дуусна. Миний хүлээлтээр хувь хүний хүлээлтээр ямар өөрчлөлт гарч магадгүй вэ гэхээр зэрэг зөрүү гарч магадгүй вэ гэхээр зэрэг 2010 оноос хойш Монголын эдийн засаг бас удааширч эхэлсэн. Эдийн засаг бол удааширсантай холбоотой эдийн засгийнхаа тэр удаашралтын илүү удаан болгох тэгээд эргээд сэргэх тэр нөхцөл бололцоог нь бүрдүүлэхийн тулд бол Монголбанкнаас арилжааны банкнуудад зөвхөн арилжааны банкнуудад биш эргээд бизнес эрхлэгчдэдээ эргэн эргэн төлөлтийг хийж чадахгүй байгаа бизнес эрхлэгч нартаа зээлдээ бүтцийн өөрчлөлт хийх тэр бололцоог нь тухайлбал олгосон байгаа. 

1 байсныг нь 2 болгож өгсөн. Тэгэхээр зэрэг арилжааны банкнууд яасан бэ гэхээр зэрэг тэр юу гэдэг юм 3 жилээр орсон байсан үндсэн хөрөнгийн зээл нь эргэн төлөлттэй нь холбоотой бизнесийн орчинтой холбоотой асуудал үүсэхээр нь зэрэг дахиад нэг бүтцийн өөрчлөлт хийгээд хугацааг нь сунгаж өгөөд 2 жилээр ч юм уу сунгаж өгөөд хуваарьт нь өөрчлөлт оруулаад аж ахуйн нэгжүүд дээр очих дарамт тэр сар болгон төлөх хүү, үндсэн төлбөрийн дарамтыг нь бууруулах тэр нөхцөл бололцоог бүрдүүлж өгснөөрөө бас эдийн засаг жаахан ч гэсэн ингээд хөдөлж байгаа Монгол Улсад хэрэгтэй гэсэн үүднээс Монголбанк бол тийм бодлогын арга хэмжээ авч ирсэн. 

Одоо энэ EQR-ийн үр дүнд яах вэ гэхээр зэрэг магадгүй энэ бүтцийн өөрчлөлт бол 2 удаа бүтцийн өөрчлөлт хийх нь бол зохистой юу гэдэг асуудал тавиад тэгээд нэгээр тухайлбал Монголбанкны тэр журмаас гадуур тэр 1 удаа бүтцийн өөрчлөлт хийхээр нь зээлийн ангиллуудыг нь гаргах байх.

Тэгэхэд түүн дээр зөрүү гарна. Түүнээс биш юу гэдэг юм Монголбанк ажлаа муу хийсэн, сайн хийсэн гэсэн агуулгаар бол зөрүү гарахгүй болов уу гэж бодож байна. Тэр зөрүү нь юун дээр илрэх вэ гэхээр зэрэг эргээд банкны өөрийн хөрөнгийн асуудал тавигдах байх. Тэр үед бол өөрийн хөрөнгийг дутагдалтай арилжааны банкнууд бол өөрийнхөө хөрөнгийг одоо байгаа хувьцаа эзэмшигчид нь нэмэгдүүлэх явах тэр бололцоо тэр цаг хугацааг бол өгнө. 

Тэр цаг хугацаа бол 2018 оны 6 сар гэсэн төсөөлөлтэй байгаа бид нар. Тэгж Олон улсын валютын сантай хэлэлцэж байгаад тэр хугацаагаа бид нар … /минут дуусав/

Ж.Энхбаяр: - Цаг сунгаарай. 1 дүгээр микрофон тэр хадгаламжийн эрсдэлтэй холбоотой яриарай. 

О.Эрдэмбилэг: - Анх бол тэр бүр 2017 оны 12 сар гэж байсныг бид нар хэлэлцээрийн үр дүнд 2018 оны 6 сар болгосон. Гэхдээ арилжааны банкнууд бол тэр өөрийн хөрөнгөө бүрдүүлэх тэр төлөвлөгөөгөө бол 2019 оныг дуустал хийх юм байгаа юм. 

Тэгэхээр өөрийн хөрөнгөө бүрдүүлж чадаагүй арилжааны банк бол ямар нөхцөл байдал үүсэх вэ гэхээр зэрэг Банкны тухай хуулийн дагуу Монголбанк тэр арга хэмжээнүүдийг аваад явна гэж байгаа. 

Тэр зээлийн зориулалтын хувьд Сангийн хариулах илүү асуулт 3 дахь асуулт. АУК хувьд бол ерөнхийдөө энэ яах вэ цаг хугацаа нь ингэж таарлаа. Гэхдээ санхүүгийн салбарт байх ёстой энэ бүтэц үү гэвэл бүтэц. Үүнийг бол АУК гэхээсээ илүү институционал хөрөнгө оруулагч гэдгээр нь бол дэлхий дээр АУК-ийг ярьдаг. Эргээд энэ санхүүгийн зуучлал нь зөв зохистой үр дүнтэй үр ашигтай бүтээмжтэй хурдан явах тэр үүднээс бол олон улсад бол АУК-ийг бол байгуулж ирдэг. 

Тэгж байж нөгөө эдийн засгаа ингээд эргэлдүүлэх тэр бололцоог олгодог. Нөгөө талаар арилжааны банкнуудаас чанаргүй зээл авах уу гэж байна. Арилжааны банк чанаргүй зээл авч болно, чанартай ч зээл авч болно. Гэхдээ арилжааны банк зарахдаа түүн дээр тодорхой хэмжээний бол алдагдал гэх нь хаашаа юм. Гэхдээ санхүүгийн зардал бол гаргана. 

Тэгэхээр энэ бол бас эргээд бизнес болж байгаа юм. Яг ипотекийн тэр схемтэй яг адилхан бизнес юм байгаа юм. Тэгэхээр энэ эргээд Монгол Улсдаа эдийн засагтаа том зургаараа харвал хэрэгтэй гэдэг агуулгаараа ер нь энэ Активын удирдлагын компанийг хэрэв сүүлийн 2, 3 жил Монголбанк Их Хурлаас бол үндсэн чиглэл бол мөнгөний бодлогын үндсэн чиглэлд бол оруулж ирсэн нь тийм учиртай байгаа.

Ж.Энхбаяр: - Тодруулъя. Б.Энх-Амгалан гишүүн. Товчилж ярихгүй, гадаад нэр томьёо ашиглахгүй, Монголоороо сайн хэлээрэй. АУК гээд байвал хүн ойлгохгүй шүү дээ. Активын удирдлагын компани гэж хэлээрэй. 

Б.Энх-Амгалан: - Би маш тодорхой 3 юм асуусан. Би Сангийн сайдаас асууя. Энэ чанаргүй зээлийн тоо нэмэгдсэн хугацаа хэтэрсэн зээлийн тоо нэмэгдсэн эргэн төлөлт муудсан энэ ажил бол яах аргагүй Монголбанк хяналт шалгалтаа хийгээгүйтэй холбоотой, албадлагын арга хэмжээ аваагүй холбоотой асуудал. 

Тийм учраас хэрэв EQR шинжилгээгээр үнэлгээ тиймэрхүү гарах юм бол хариуцлага тооцох уу гэдэг асуудлыг маш тодорхой асуусан.

2 дахь нь энэ Активын удирдлагын компани байгуулж байгаа энэ хувийн банкнуудын чанаргүй зээлийн худалдан авах гэж байгаа биш биз. Тийм нөхцөл байхгүй биз гэж асуусан. 

3 дахь асуудал нь энэ маань эргээд хадгаламж эзэмшигчид буюу ард иргэдийн хөрөнгийг хамгаалах баталгаажуулах зорилготой ийм зээл шүү гэж би ойлгож байгаа. Энэ зөв үү энэ гуравт л хариулт өгчих. 

Ж.Энхбаяр: - Б.Чойжилсүрэн сайд хариулна үүн дээр. 

Б.Чойжилсүрэн: - Б.Энх-Амгалан гишүүний асуултад хариулъя. Энэ Валютын сантай өргөтгөсөн санхүүжилтийн хөтөлбөрийг тохирох хүрээнд Монголбанк Засгийн газар хамтарч үүнийгээ хэрэгжүүлнэ. 

Монголбанк дээр бол тохирсон зүйл нь Валютын сантай тохирсон зүйл нь бол банкны бүтцийн өөрчлөлтийг хийнэ. Энэ бүтцийн өөрчлөлтийн хүрээнд банкнууд дээр автивын EQR шинжилгээ хийнэ. Энэ шинжилгээ ямар үр дүнтэй ямар гарахыг нь бол сая Монголбанкны Тэргүүн дэд ерөнхийлөгч ярилаа. 

2017 оны 10 сар гэхэд бол EQR шинжилгээний бүрэн үр дүнг бид нар 14 арилжааны банк дээр авна. 

Харин түүний дараа хариуцлага яаж тооцох вэ гэдэг асуудлыг бол ярина. Одоо бол арай урьдчилаад ярихад шинжилгээний дүнг гараагүй байхад бид нар бас олон нийтэд тэнд ташаа мэдээлэл өгөх нь бол зохисгүй болов уу гэж бодож байгаа. 

2-т өөрийн хөрөнгө дутагдсан үед бид нар банкны өөрийн хөрөнгө дутагдсан үед бид нар Засгийн газраас тэр дутагдаж байгаа хөрөнгөтэй тэнцүү хэмжээний хөрөнгийг банкны дүрмийн санд оруулна. Энэ зорилгоор энэ зээлийг авах гэж байгаа гэдгийг танд хэлье. 

Ж.Энхбаяр: - Энд ерөөсөө Активын удирдлагын компанийн гол зорилго Монголбанкнаас ирсэн тайлбараар бол банкнуудын чанаргүй активыг хямдруулан худалдан авна гэж байгаа юм. 

Тэгээд чанаргүй активыг буцаагаад төлүүлнэ. Шийдвэрлэнэ, барьцааны зүйлээр үүргийн гүйцэтгэлийн хангуулах ийм л үүрэгтэй. Тэгээд үүнтэй холбоотойгоор ийм эрх зүйн орчин бүрдсэн үү гэдэг асуулт байна. Тэр л хамгийн чухал. Өнөөдөр бид нар Активын удирдлагын компани байгуулаад төрийн өмчит нэг компани байгууллаа. 

Зорилго нь бол арилжааны банкнуудын чанаргүй активуудыг авах үүрэг хүлээж байна. Гэтэл авсан активуудаа эргээд хөрвүүлэх 2 дахь зах зээлийг бий болгох тэр бололцоо өөрөө нь хязгаарлагдмал. Учир нь юу вэ гэвэл анх ипотекийн асуудал үл хөдлөх хөрөнгөөр барьцаалагдсан үнэт цаасны тухай тэр хуулийн ажлын хэсгийг би ахалж өөрөө батлуулсан хүн л дээ.

Бид гол асуудал тэнд байсан. Хоёр дахь зах зээлийг яаж бий болгох вэ. Түүнтэй адилхан энэ Активын удирдлагын компани өөрөө 2 дахь зээл гарах бололцоо хэр байгаа юм бэ? Тэр эрх зүйн орчин үндсэндээ байхгүй. Түүнийг яаж шийдэх юм бэ? Б.Чойжилсүрэн сайд хариулъя. 

Б.Чойжилсүрэн: - Ж.Энхбаяр даргын асуултад хариулъя. Активын удирдлагын компанийн тухай хууль Монголбанк дээр боловсруулагдаад манай яам дээр бид нар дахиж үзээд явж байгаа. 

Энэ хаврын чуулганд багтаж өргөн барих бодолтой байгаа. Одоо бол зохицуулалт байхгүй байгаа. 

Ж.Энхбаяр: - Хууль гарч байж компани бий болдог болохоос, компани бий болоод … /үг тасрав/

Б.Чойжилсүрэн: - Бид нар үүнийг бол ингэнэ. Компаниа юу Азийн хөгжлийн банктай очоод энэ мөнгийг авах ТУЗ-өөр нь шийдвэрийг нь гаргуулаад ирээд хуулиа өргөн бариад танай Байнгын хороогоор хэлэлцэгдэнэ. 

Тэгээд түүний дараа компанийг байгуулаад мөнгө нь орж ирнэ. Зүгээр энэ гадаад байгууллагатай харилцах процесс нь нэлээн цаг авдаг учраас үүнийг хурдан хэлэлцэж өгөөч гэж хүсэж байгаа юм.

Ж.Энхбаяр: - За. А.Ундраа гишүүн асууя. 

А.Ундраа: - Активын удирдлагын компани байгуулах үндэслэл шаардлага зайлшгүй тулгамдаж байгаа гэдгийг бол бас ойлгож байна. Тэгээд банкны систем энэ хуримтлагдсан чанаргүй зээлийн хэмжээ өсөх хугацаа хэтэрсэн зээлийн хэмжээ өсөх бас зээл чанаргүй тохиолдолд чанаргүй активыг шийдвэрлэх процесс удаашрах гээд энэ үндэслэлүүд нь бол их тодорхой байна. 

Миний зүгээр санаа зовж байгаа юм гэвэл төрийн өмчийн компани аж ахуйн нэгжүүдийн ашигтай ажиллаж чадаж байна уу үгүй юу. Засаглал хэр зэрэг сайн байна, үр ашгийг нэмэгдүүлэх арга зам нь бол нэлээн бас тодорхой биш байгаа энэ нөхцөлд бас нэг компани дахиад нэмэх тэгээд энэ компанийнхаа засаглалыг тодорхой авч явах процесс нь ил үндэслэл байгаа боловч цаашаа ингэж авч явах гэж байгаа юм гэсэн удирдлагын цаашдын тогтолцоо нь тийм тод харагдахгүй байна. 

Монголбанкны зүгээс асуухад өмнөх энэ санхүүгийн зах зээлийн зохицуулалттай холбоотой байгуулсан компаниуд тухайлбал орон сууцны зах зээл дээр бага хүүтэй зээлийн эх үүсвэр бий болгох тэр тогтолцооны үр ашиг хэр байна вэ? Эргэн төлөлт хэр байна вэ? Цаашид учрах эрсдэлийг хэр зэрэг бууруулж чадаж байгаа юм бэ гэж асуумаар байна.

Тэгээд Азийн хөгжлийн банк энэ Активын удирдлагын компанийн гол үндсэн зээлдүүлэгч болж таарч байна. Өөр зүгээр хэрэгцээг ярихад нийт зээлийн хэмжээ бол 12 их наяд төгрөг буюу 5 орчим тэрбум доллар гэж би харж байна. Тэр зөв үү? Тэгээд одоо байгаа чанаргүй зээлийн одоо байгаа хэмжээ нь гэвэл 330 орчим сая доллар юм шиг. Үүнийг бууруулахын тулд энэ Активын удирдлагын компани байгуулж байгаа гэж би ойлгож байгаа. Бас тэр зөв үү?

Тэгэхээр энэ цаашаа 100 сая орчим долларын зээл авлаа гээд энэ нь энэ байгаа үндсэндээ чанаргүй зээлийн зах зээлд эргэлдэж байгаа энэ чанаргүй зээлийн энэ эрсдэлийг хангалттай бууруулах нөхцөл болох уу эсхүл дахиад өөр зээлдэгч хайж байгаа юу гэдгийг Б.Чойжилсүрэн сайдаас асуумаар байна. 

Ж.Энхбаяр: - Б.Чойжилсүрэн сайд хариулъя. 

Б.Чойжилсүрэн: - А.Ундраа гишүүний асуултад хариулъя. Энэ зээлийг авч байгаа гол зорилго бол ерөөсөө банкны бүтцийн өөрчлөлтийг хийхэд зориулж авч байгаа. Гадаад юу бид нар яриад байгаа гадаад Азийн хөгжлийн банктай жишээлбэл хийх гэрээ хэлцэл маань тодорхой хугацааны цаг авдаг процесс авдаг учраас үүнийг яриад бид нар баталъя гэсэн ийм хүсэлт тавьж байгаа. 

10 сарын 01 гэхэд энэ EQR шинжилгээний хариунууд бүгд гарна. Тэр үед наана нь бид нар Активын удирдлагын компанийн тухай хуулийг батлуулна Улсын Их Хурлаар. Тэгээд тэр үед ямар стратеги гарах нь вэ гэдгийг Улсын Их Хурлын холбогдох Байнгын хороотой бид нар зөвшилцөнө. 

Түүний дараа магадгүй өөрийн хөрөнгийн дутагдал үүсэх юм бол Активын удирдлагын компаниас дамжуулаад Засгийн газар арилжааны банкнуудын дүрмийн санд тодорхой хэмжээний хөрөнгө шилжүүлэх нөхцөл байдал үүсэхийг үгүйсгэхгүй. 

Одоо бол урьдчилан ямар нэгэн таамаглал хийх бололцоо алга байна. Бид нар бэлтгэж байгаа. Гол зорилго цаад санаа нь бол арилжааны банкнууд дээр байгаа иргэдийн хадгаламж аж ахуйн нэгж байгууллагуудын харилцах данс гэх мэт эх үүсвэрийг хадгалах зорилготой бол энэ ажлыг урьдчилаад хийгээд явж байгаа. 

Ж.Энхбаяр: - Болсон уу? Монголбанкнаас асуулт байна. Энэ Монголбанкны алдагдалтай холбоотой мэдээллийг өгье гэсэн тэр хаана байна вэ? Өгөөгүй байна. Өчигдөр танай суусан хүнд үүрэг өгөөд явуулсан. Өнөөдөр Монголбанкны алдагдал. Үүнийг хэрхэн шийдвэрлэх талаар Монголбанк, Засгийн газар хоорондын яриа хэлэлцээр ямар түвшинд байна вэ? 

1 номер. О.Эрдэмбилэг -Монголбанкны Тэргүүн дэд ерөнхийлөгч. 

О.Эрдэмбилэг: - 2016 оны болон түүнээс өмнөх он жилүүдийг бас давхардуулж үзээд BWC гээд болон улсын аудитын компани бол Монголбанканд аудит хийгдсэн. 

Тэгэхээр ерөөсөө өнгөрсөн долоо хоногт тэр аудитын урьдчилсан тайланг бол Монголбанкны захирлуудын зөвлөл дээр хэлэлцсэн байгаа. Түүний хүрээнд бол цаашид энэ Монголбанкны алдагдлыг яаж шийдэх вэ гээд шийдлүүдийн тэр сонголтууд дээр бид нар ажиллаж байна. 

Түүн дээр түүнийгээ бид нар боловсруулаад дууссаны дараа хуулийнхаа Их Хурал руу өөрсдийнхөө аудитын тайланг бол хүргүүлнэ гишүүн. Хэрэв та урьдчилсан тайлантай танилцъя гэвэл бид нар бас хүргүүлж болох байх. Тийм. 

Тоог бол би танд яг биеэрээ хэлж болж байна. 

Ж.Энхбаяр: - Тэр хэлэлцсэн материалыг хүргүүлээрэй за юу? 

О.Эрдэмбилэг: - За. 

Ж.Энхбаяр: - Гишүүдийн санаа зовж байсан зүйл энэ л дээ. Үнэхээр арилжааны банкнуудын сахилга баттай холбоотойгоор энэ чанаргүй зээл, хугацаа хэтэрсэн зээлийн асуудал нэлээн хүндэрсэн. 

Тэгээд үүнийг шийдэх арга нь дахиад төрийн өмчит ийм аж ахуйн нэгжийг Активын удирдлагын компанийг байгуулна. А.Ундраа гишүүний хэлдгээр үнэхээр засаглал буюу тэр компанийн засаглалын асуудал тодорхой бус, хэрхэн хэн хэрэгжүүлэх нь тодорхой бус ийм байгаа нөхцөлд дахиад нэг өмнөх улсын үйлдвэр нэртэй төрийн өмчит нэртэй аж ахуйн нэгжүүдийн алдагдлын хэмжээ санаа зовоох хэмжээнд байгаа л даа. 

Дахиад нэг ийм томоохон төрийн өмчит нэг ийм орон зайг үүсгэдэг. Энд нь арилжааны банкнуудын чанаргүй активууд бөөгнөрдөг. Энэ нь өөрөө эргээд төсөвт эргээд татвар төлөгчдөд дарамт болох нэг тийм юм болох вий гэдэг ийм болгоомжлол байгаа. 

Тэгэхээр та бүгдээс бид нар шаардах юм бол энэ Активын удирдлагын компанийн тухай хууль эрх зүйн орчныг бүрдүүлэх энэ активын удирдлагын 2 дахь зээлийг бий болгох, тэр хууль эрх зүйн орчныг бүрдүүлэх, тэгж байж энэ асуудлуудыг цааш нь явах ёстой. 

Үнэхээр бид хашраад байна шүү дээ. Болоод байгаа нөхцөл байдал. Хөгжлийн банк гээд авсан зээл зарцуулалт юу болж өнгөрсөн бэ? 

Тэгээд дараагийн томоохон зээлийн хөтөлбөрүүд эхэлж байна. Энэ нь дахиад бас ийм нэг урдах алдаа дээрээ дутуу дүгнэлт хийсэн, бодит мөн чанар яг углуурга тэр шийдвэрлэх ёстой асуудлаа шийдэлгүй тойрч аргалах маягаар бид явах хандлага сүүлийн үед анзаарагдаад эхэлж байгаа юм. 

Тэгж байж дахиад дараагийнхаа тэр нүхэд дахиад унах вий гэж санаа зовоогоод байна. Дэндүү үнэтэй тусаад байгаа. Тэгэхээр Монголбанк дээр бий болсон өнгөрсөн хугацаанд Монголбанкнаас хэрэгжүүлсэн тэр төсөл хөтөлбөртэй холбоотой бүх мэдээллийг наашаа өг. Учирсан алдагдлыг гарга. 

Монголбанкны алдагдал нэмэгдээд байна гэдэг чинь өөрөө Монголбанк эргээд эдийн засагт мөнгөний нийлүүлэлт нэмээд байна гэсэн үг. Тэр хэмжээнд л ханш инфляц яваад байна гэсэн үг. Тэр хэмжээнд Монгол төгрөгийн худалдан авах чадвар маш хүчтэй нөлөөлсөн. 

Тэгээд өнгөрсөн хугацаанд явуулсан үл хөдлөх салбарт явуулсан энэ зээлийн бодлого мөнгө нийлүүлэх асуудлаа эргэж бүгдээрээ ярих хэрэгтэй. Дэндүү үнэтэй тусаж байна. Өнөөдөр үл хөдлөх хөрөнгө хамгийн сайн хөрөнгө оруулалт гэж иргэд итгэж хөрөнгө оруулалт хийсэн. 

Гэтэл тэр хийсэн хөрөнгө оруулалт нь анх авсан үнээсээ үндсэндээ 1 дахин буцаагаад үнэ цэнээ алдаад сууж байгаа байхгүй юу. 4 жилийн өмнө та бүгд юу ярьж байсан гэвэл үл хөдлөх хөрөнгө бол хуримтлал бий болгоно, иргэдийн хамгийн ирээдүйтэй үнэ нь тогтмол өсөх ийм сайн зүйл авцгаа гэдгийг. Ингээд зах зээлийг хөөрөгдсөн. Мөнгө нийлүүлсэн. 

Өнөөдөр авсан үл хөдлөх хөрөнгө нь 1 дахин унасан хямдарсан. Дээрээс нь иргэдэд өөрөө ачаалал бий болж байгаа юм. Моргейжийн зээл. 100 төгрөгөөр авсан юм нь өнөөдөр 50 төгрөг болсон. Гэтэл тэр иргэн 100 төгрөгийн үнэтэйгээр л хүүгээ төлсөн хэвээрээ л байгаа. 100 төгрөгийн үнэтэй юмыг 230 болгож төлнө. 

Гэтэл зах зээлийн бодит ханш нь 50-60 төгрөг. Энэ өөрөө хөрөнгө оруулалт мөн үү? Энэ бол өөрөө иргэдийнхээ 20 жилд бий болсон хуримтлалыг устгасан айхавтар алдаатай бодлого бий болсон. 

Ингээд нийгмээрээ өр зээлийн гинжин холбоонд орсон. Энд хамгийн том алдааг Монголбанк хийсэн. Энэ бодлогын зохицуулалт хийж чадаагүй. Бид мөнгөнийхөө нийлүүлэлтийг дийлэнхийг нь үл хөдлөх хөрөнгийн салбарт хийсэн. Иргэдийг үүн рүү уриалан дуудсан. Ингээд барилгын салбар ч хүндэрсэн. Иргэдийн зээл ч хүндэрсэн. Өнөөдөр арилжааны банк хүндрээд байж байна. 

Тэгээд арилжааны банкнуудыг аврах асуудлыг ярьж байна. Арилжааны банк байтугай Монголбанкаа аврах асуудал яриад сууж байна. Ингээд Монгол Улс нийтээрээ олон улсын санхүүгийн байгууллагуудын бос гэсэн газар босоод суу гэсэн газар суугаад хий гэснийг нь хийгээд ийм л арчаагүй байдалд орлоо. Өнгөрсөн бид нарын 4 жилийн үр дүн. 

Тэгэхээр энд юу анзаарагдаг вэ гэвэл Монголбанкны хариуцлага гэж ийм юм байгаа юм. Гишүүд яриад байгаа. Хариуцлага хаана байна вэ? Яагаад Олон улсын валютын санд оров? Яагаад Монгол Улс өрийн ийм намагт шигдэв. Хариуцлага хаана байна вэ? Иргэдийн хадгаламж үнэгүйдлээ. Хөрөнгө үнэгүйдлээ. Аж ахуйн нэгжүүдийн бизнес эрхлэх орчин эдийн засаг хүчтэй агшиж байна. Тэгээд хариуцлагыг хэн хүлээх юм бэ? Эзэн байхгүй, хариуцлага байхгүй. 

Тэгэхээр энэ Аюулгүй байдлын байнгын хорооны хувиар Монголбанк, эрхэм дарга нар та бүхэн яг өнгөрсөн хугацаанд болсон нөхцөл байдалтай холбоотой эдийн засгийн шинж бүрэн шинжилгээг энд танилцуулах ёстой. Бидний алдаа энэ байсан. Цаашид энэ алдааг давтахгүй байх ёстой. Үүний тулд ийм эрх зүйн орчин дээр нь өөрчлөх хэрэгтэй. Ийм бодлогын асуудлыг авч хэрэгжүүлэх хэрэгтэй байна. 

Монголбанканд ийм учирсан хохирол нь энэ байна. Эдийн засагт учруулсан хохирол нь энэ байна. Нийтээрээ Монгол Улсын эдийн засгийн салбарт учирсан хохирол нь энэ байна. Үүнийг гаргаж өгөх хэрэгтэй. 

Ингээд өнгөрч байгаа юм биш. Иргэд болохоор Олон улсын валютын сан гэж сайхан юманд ороод байна гэж бодож байгаа. Энэ тийм зүйл биш шүү дээ. Үндсэндээ улс орныгоо авч явах жолоогоо гаднынханд атгуулж байгаа зүйл. Аргаа бараад Оюутолгой, Монгол Улсын гол нөөц болсон баялгийнхаа орлогыг хүртэл Монгол Улс өөрөөрөө дамжуулах эрхгүй гадагшаа алдаж байгаа ийм л зүйл бид нар хийгээд сууж байна. 

Үнэхээр гутамшигтай нөхцөл байдалд Монгол Улс орж байгаа байхгүй юу. Ингээд саяын зүйлүүдийг дараагийн гаргах шийдвэрт тусгаад одоо ингээд үг хэлэх гишүүд микрофон өгье. Үг хэлэх гишүүд алга байна. Санал хураалт. Байхгүй юу үг хэлэхгүй. 

Монгол Улсын Засгийн газар Азийн хөгжлийн банктай хамтран хэрэгжүүлэх “Банкны салбарыг нөхөн сэргээх, энэ нэр томьёо нь хэр вэ? Банкны салбарыг нөхөн сэргээх гэж. Түүнийгээ харна биз. санхүүгийн тогтвортой байдлыг бэхжүүлэх хөтөлбөр”-ийн Зээлийн хэлэлцээрийн төслийг дэмжиж Засгийн газарт гарын үсэг зурахыг зөвшөөрье гэсэн томьёоллоор санал хураалт явуулъя. 

80.0 хувийн саналаар дэмжигдлээ. Асуудлыг хэлэлцсэн тухай Байнгын хорооны санал, дүгнэлтийг хуралдааны тэмдэглэлийг Засгийн газарт хүргүүлнэ.

Байнгын хорооны хуралдаан хэлэлцэх асуудал дууслаа. Гишүүддээ баярлалаа. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

